
CYFLWYNIAD

Mae Gweinidogion Cymru yn cynnig y dylid 
darparu rhan 1.2km newydd o Gefnffordd 
i’r gogledd o Fachynlleth. Enw’r cynllun 
arfaethedig yw Pont newydd yr A487 dros 
Afon Dyfi (cyfeirir ato fel y “Cynllun”). Byddai’r 
Cynllun yn cynnwys traphont newydd 725m 
o hyd yn croesi Afon Dyfi a’i gorlifdir, 480m i 
fyny’r afon o’r bont bresennol, Pont-ar-Ddyfi. 

Mae’r ddogfen hon, Adroddiad Asesu Cynllun 
(AAC) Cam 3, yn disgrifio’r agweddau 
ar y cynigion nad ydynt yn agweddau 
amgylcheddol. Mae’r AAC yn ategu’r 
Gorchmynion drafft canlynol a fydd yn cael eu 
cyhoeddi ar gyfer y Cynllun:

•	 Gorchymyn Cefnffordd Abergwaun i Fangor 
(A487) (Pont Newydd Afon Dyfi a Thynnu 
Statws Cefnffordd, Machynlleth) 201 - 

INTRODUCTION1

The Welsh Ministers propose to provide a new 
1.2km section of Trunk Road to the north of 
Machynlleth. The proposed scheme is entitled 
A487 New Dyfi Bridge (referred to as the 
“Scheme”). The Scheme would include a new 
725m long viaduct crossing the Afon Dyfi and 
its floodplain, 480m upstream of the existing 
bridge, Pont-ar-Ddyfi. 

This document, the Stage 3 Scheme 
Assessment Report (SAR), describes the non-
environmental aspects of the proposals. The 
SAR supports the following draft Orders to be 
published for the Scheme:

•	 The Fishguard to Bangor Trunk Road 
(A487) (New Dyfi Bridge and De-Trunking, 
Machynlleth) Order 201 - 

Lleoliad y Cynllun Location Plan 



•	 Gorchymyn Cefnffordd Abergwaun i 
Fangor (A487) (Pont Newydd Afon Dyfi, 
Machynlleth) (Ffyrdd Ymyl) 201- 

•	 Gorchymyn Prynu Gorfodol Gweinidogion 
Cymru (Cefnffordd Abergwaun i Fangor 
(yr A487) (Pont Newydd Dros Afon Dyfi, 
Machynlleth) 201-

Mae Datganiad Amgylcheddol (DA) wedi’i 
baratoi, sy’n amlygu’r effeithiau amgylcheddol 
a’r mesurau lliniaru er mwyn osgoi, unioni 
neu leihau effeithiau, a darparu gwelliant 
amgylcheddol lle y bo’n ymarferol. Mae 
Crynodeb Annhechnegol yn crynhoi’r DA 
mewn iaith annhechnegol. 

Dylid darllen yr AAC hwn ochr yn ochr â’r 
Crynodeb Annhechnegol. Diben y dogfennau 
hyn yw sicrhau bod pobl sydd â diddordeb yn 
y Cynllun yn deall y cynnig ac yn cael cyfle i 
fynegi barn, gan alluogi Gweinidogion Cymru i 
benderfynu p’un ai i fwrw ymlaen â’r Cynllun.

•	 The Fishguard to Bangor Trunk Road 
(A487) (New Dyfi Bridge, Machynlleth) 
(Side Roads) Order 201- 

•	 The Welsh Ministers (The Fishguard to 
Bangor Trunk Road (A487) (New Dyfi 
Bridge, Machynlleth) Compulsory Purchase 
Order 201-

An Environmental Statement (ES) has been 
prepared which identifies the environmental 
effects and mitigation measures to avoid, 
remedy or reduce impacts, and provide 
environmental enhancement where 
practicable. A Non-Technical Summary (NTS) 
summarises the ES in non-technical language. 

This SAR should be read along with the NTS. 
The purpose of these documents is to ensure 
that those with an interest in the Scheme 
understand the proposal and are given the 
opportunity to express an opinion, enabling 
Welsh Ministers to decide whether to proceed 
with the Scheme.



AMODAU AR HYN O BRYD

O gyrion gogleddol Machynlleth i Bont-ar-
Ddyfi, mae’r gefnffordd bresennol yn cynnwys 
un ffordd gerbydau gyda throedffordd a llwybr 
beicio ar y cyd. Yna, mae’r gefnffordd yn 
croesi Afon Dyfi ar y bont garreg pum bwa o’r 
19eg ganrif; mae’n strwythur rhestredig gradd 
II* ac yn Heneb Gofrestredig. 

Mae strwythur y bont yn wael ac mae’n 
peri risg i ddefnyddwyr y ffordd oherwydd 
bod gwelededd wrth y gyffordd ar yr ochr 
ogleddol yn wael. Mae’r geometreg gwael 
hwn yn arwain at ddifrod cyson i waliau’r bont 
oherwydd effaith cerbydau. Mae’r llwybr cul 
at y bont o Gorris yn y gogledd-ddwyrain ac o 
Aberdyfi yn y gogledd-orllewin yn gwaethygu’r 
broblem.

Dros y deng mlynedd at hugain diwethaf, 
oherwydd dirywiad parhaus y bont, bu’n rhaid 
cwblhau gwaith cryfhau’r strwythur ynghyd â 
gwneud atgyweiriadau parhaus i gadw’r bont 
yn weithredol.

Mae Afon Dyfi yn gorlifo’n fynych, gan 
wahanu’r cymunedau ar y naill ochr a’r llall i’r 
afon. Mae gwelliannau i ddraenio lleol wedi’u 
cyflawni dros y deugain mlynedd diwethaf, 
ond mae problem sylfaenol llifogydd rhwng 
Machynlleth a Phont-ar-Ddyfi yn parhau.

EXISTING CONDITIONS 

From the northern edge of Machynlleth to 
Pont-ar-Ddyfi, the existing trunk road consists 
of a single carriageway with a separate shared 
footway and cycleway. The trunk road crosses 
the Afon Dyfi on the 19th century five arch 
stone bridge; a grade II* listed structure and 
Scheduled Monument. 

The structure of the bridge is poor and poses 
a risk to road users due to poor visibility at 
the junction on the northern side. This poor 
geometry results in continual damage to the 
bridge walls from vehicle impact. The narrow 
approach to the bridge from both Corris in 
the northeast and Aberdovey in the northwest 
exacerbates the problem.

In the last thirty years the continuing 
deterioration of the bridge has necessitated 
both the completion of strengthening works 
to the structure as well as ongoing repairs to 
keep the bridge operational.

The Afon Dyfi frequently floods severing the 
communities on either side of the river. Local 
drainage improvements have been carried out 
over the last forty years but the fundamental 
problem of flooding between Machynlleth and 
Pont-ar-Ddyfi remains. 

Damwain ar Bont-ar-Ddyfi 
Accident on Pont-ar-Ddyfi

Llifogydd wedi eu hachosi gan Afon Dyfi ar draws yr A487  
Flooding caused by the Afon Dyfi across A487

3PAM MAE ANGEN Y CYNLLUN

Cefnffordd Abergwaun i Fangor yr A487 yw’r 
prif lwybr strategol o’r de i’r gogledd ar hyd 
arfordir gorllewin Cymru. Mae’r gefnffordd i’r 
gogledd o Fachynlleth, sy’n croesi Afon Dyfi 
dros Bont-ar-Ddyfi, wedi dioddef cynnydd yn y 
traffig a llifogydd mynych er gwaethaf mesurau 
draenio gwell. 

Mae natur gul, is-safonol Pont-ar-Ddyfi yn 
creu sefyllfa beryglus i ddefnyddwyr moduron 
a defnyddwyr heblaw modurwyr oherwydd 
bod aliniad y bont a’r gwelededd arni yn wael, 
nid oes troedffyrdd ac mae cyffordd wael ar 
ben ogleddol y bont, y cyfan yn arwain at 
ddamweiniau traffig a cherbydau’n taro’r bont. 

Er 2006, mae’r bont wedi bod ar gau am 
bedwar diwrnod y flwyddyn ar gyfartaledd 
oherwydd llifogydd a cherbydau’n taro 
canllaw’r bont. Mae nifer y diwrnodau pan fydd 
y llwybr ar gau oherwydd llifogydd yn debygol 
o gynyddu yn y dyfodol o ganlyniad i’r newid 
yn yr hinsawdd. 

Pan fo’r bont ar gau, rhaid i draffig ddargyfeirio 
am 10 milltir gan ddefnyddio’r B4404, tra 
bo’n rhaid i Gerbydau Nwyddau Trwm (HGV) 
deithio 20 milltir i Cross Foxes i ailymuno â 
ffordd yr A487. 

Oherwydd oedi a chynnydd mewn amserau 
teithio, mae costau i’r economi yn gysylltiedig 
â chau’r llwybr hwn. Mae cau’r bont yn 
effeithio ar allu’r gymuned i gyrraedd 
gwasanaethau allweddol, gan gynnwys gofal 
iechyd ac addysg, yn nhref Machynlleth a’r tu 
hwnt.

WHY THE SCHEME IS NEEDED

The A487 Fishguard to Bangor Trunk Road 
is the principal strategic south to north route 
along the west coast of Wales. The trunk road 
north of Machnylleth, which crosses the Afon 
Dyfi on the Pont-ar-Ddyfi, has been subject to 
increased traffic flows and repeated flooding 
despite improved drainage measures. 

The narrow sub-standard nature of Pont-ar-
Ddyfi causes a hazardous situation for both 
motorised and non-motorised users with poor 
alignment and visibility, no footways and a 
poor junction at the northern end all of which 
results in traffic collisions and bridge strikes. 

Since 2006, the bridge has been closed for  
an average of four days per year due to 
flooding and parapet strikes. The number of 
days that the route is closed due to flooding 
is likely to increase in the future as a result of 
climate change. 

When the bridge is closed, traffic must follow a 
10 mile diversion via the B4404, whilst Heavy 
Goods Vehicles (HGVs) must travel 20 miles 
to Cross Foxes to re-join the A487. 

There are costs to the economy associated 
with the closure of this route due to delays 
and increased journey times. Bridge closures 
affect the community’s accessibility to key 
services including healthcare and education 
within the town of Machynlleth and beyond.

Golygfa bresennol o ffordd yr A487 
Existing view of A487 Road

Golygfa bresennol o Bont-ar-Ddyfi 
Existing view of Pont-ar-Ddyfi



POLISIAU AC AMCANION

Nod Llywodraeth Cymru yw darparu ffordd 
fwy dibynadwy o groesi dyffryn Dyfi gyda 
thraphont newydd a fyddai’n gwella llif y traffig, 
cysylltedd a chydnerthedd y rhwydwaith.

Mae Strategaeth Drafnidiaeth Cymru  
‘Cymru’n Un: Cysylltu’r Genedl’ yn cyflwyno’r 
fframwaith polisi ar gyfer penderfyniadau 
ynghylch buddsoddi mewn trafnidiaeth ar hyd 
a lled Cymru.  

Cytunwyd ar wyth Amcan Cynllunio 
Trafnidiaeth yn ymwneud yn benodol â’r 
cynllun yn ystod cam cynllunio WelTAG:  

•	 Gwella dibynadwyedd croesi Afon 
Dyfi i bobl, nwyddau a cherbydau’r 
gwasanaethau brys ar goridor strategol 
yr A487.

•	 Gwella mynediad effeithlon a dibynadwy 
at wasanaethau allweddol, gan gynnwys 
cyfleoedd gwaith, gofal iechyd ac addysg.

•	 Sicrhau parhad rôl Machynlleth fel canolfan 
leol fywiog a chynaliadwy.

•	 Diogelu dyfodol hirdymor Pont-ar-Ddyfi 

•	 Lleihau nifer a difrifoldeb y damweiniau 
ac anafiadau ar ffordd yr A487 yn ardal yr 
astudiaeth.

•	 Sicrhau nad yw’r perygl o lifogydd i drydydd 
partïon yn cynyddu.

•	 Lleihau effaith gwelliannau i’r system 
drafnidiaeth ar y dirwedd, bioamrywiaeth, 
adnoddau dŵr a threftadaeth.

•	 Cynyddu’r cyfle ar gyfer cerdded a seiclo 
effeithlon, diogel a dibynadwy ar goridor yr 
A487 yn ardal yr astudiaeth.

POLICIES AND OBJECTIVES

The Welsh Government’s aim is to provide a 
more reliable crossing of the Dyfi valley with a 
new viaduct which would improve traffic flow, 
connectivity and network resilience.

The Wales Transport Strategy ‘One Wales: 
Connecting the Nation’ sets out the policy 
framework for transport investment decisions 
across Wales.  

Eight scheme specific Transport Planning 
Objectives (TPOs) were agreed during the 
WelTAG planning stage:  

•	 To improve the reliability of crossing the 
Afon Dyfi for people, freight and emergency 
vehicles on the A487 strategic corridor.

•	 To improve efficient and reliable 
accessibility to key services including 
employment opportunities, healthcare and 
education.

•	 To maintain the role of Machynlleth as a 
vibrant and sustainable local centre.

•	 To preserve the long-term integrity of the 
Dyfi Bridge.

•	 To reduce the number and severity of 
collisions and causalities on the A487 in the 
study area.

•	 To ensure that flood risk to third parties is 
not increased.

•	 To minimise the impact of transport 
improvements on the landscape, 
biodiversity, water resources and heritage.

•	 To increase the opportunity for efficient, 
safe and reliable travel by walking and 
cycling on the A487 corridor within the 
study area.

CYNLLUNIAU AMGEN A YSTYRIWYD 

Cafodd yr opsiynau ar gyfer y Cynllun a 
mesurau trafnidiaeth cysylltiedig eraill eu 
harfarnu gan ddefnyddio’r Arweiniad ar 
Arfarnu a Chynllunio Trafnidiaeth Cymru 
(WelTAG). Arfarnwyd yr opsiynau yn erbyn yr 
Amcanion Cynllunio Trafnidiaeth, a’r tair elfen 
gynaliadwyedd: yr economi, yr amgylchedd a 
chymdeithas. 

Roedd y cynlluniau amgen a ystyriwyd yn 
cynnwys opsiynau am lwybrau i fyny ac i lawr 
yr afon o’r bont bresennol, ail bont gyfochrog 
ar gyfer traffig unffordd ar bob pont a llwybrau 
a fyddai’n osgoi Machynlleth.  

Yn ystod yr arfarniad, cynhaliwyd gweithdai 
ymgysylltu â rhanddeiliaid yn 2011 gyda 
chynrychiolwyr o Lywodraeth Cymru, 
Awdurdod Parc Cenedlaethol Eryri, Cyngor Sir 
Powys, Cyngor Gwynedd, Cadw, Asiantaeth yr 
Amgylchedd, Sustrans, Asiantaeth Cefnffyrdd 
Canolbarth Cymru ac eraill. 

Daeth yr arfarniad i’r casgliad mai llwybr 
yn croesi’r afon tua 480m i fyny’r afon o 
Bont-ar-Ddyfi oedd yr opsiwn gorau. Ers 
dyfarnu’r contract ar gyfer Ymwneud Cynnar 
gan Gontractwr yn 2015, gwnaed gwaith i 
ddatblygu dyluniad y cynllun. O bwys arbennig 
yw’r gofyniad i sicrhau nad yw’r cynllun yn 
cynyddu perygl llifogydd. Mae’r gofyniad hwn 
wedi arwain at ostwng hyd gwreiddiol y ffordd 
arfaethedig ar arglawdd a chynyddu hyd y 
draphont fel y gall mwy o ddŵr llifogydd lifo 
heibio i’r strwythur pan fydd llifogydd.

ALTERNATIVES CONSIDERED

Options for the Scheme and other associated 
transport measures were appraised using 
Welsh Transport Appraisal Guidance 
(WelTAG). Options were appraised against 
the Transport Planning Objectives, and the 
three elements of sustainability: the economy, 
environment, and society. 

Alternatives considered included route options 
upstream and downstream of the existing 
bridge, a second parallel bridge for one-way 
traffic on each bridge and routes to bypass 
Machynlleth.  

During the appraisal, stakeholder engagement 
workshops were held in 2011 involving 
representatives from Welsh Government, 
Snowdonia National Park Authority, Powys 
County Council, Gwynedd Council, Cadw, 
Environment Agency, Sustrans, Mid Wales 
Trunk Road Agency and others. 

The appraisal concluded that a route crossing 
the river approximately 480m upstream of 
Pont-ar-Ddyfi was the best option. Since 
award of the early contractor involvement 
(ECI) contract in 2015 work has been 
undertaken to develop the scheme design. 
Of particular note is the requirement to  
ensure that the scheme does not increase  
the risk of flooding. This requirement has 
resulted in reducing the original length of 
the proposed road on embankment, and 
increasing the length of the viaduct to allow 
greater amounts of flood water through the 
structure in times of flood.

Y CYNLLUN

Disgrifiad o’r Cynllun
Byddai’r Cynllun yn cynnwys ffordd unffrwd 
newydd 1.2km o hyd. Byddai’r ffordd yn 
dechrau ar gyrion gogleddol Machynlleth, yn 
croesi gorlifdir Afon Dyfi ac yna’n ailymuno 
â ffordd bresennol yr A487 wrth Ffriddgate. 
Byddai’r ffordd yn cynnwys un lôn i bob 
cyfeiriad, gyda’r llain ar yr ochr orllewin yn 
cynnwys troedffordd / llwybr beiciau ar y cyd. 

Byddai’r Cynllun yn dechrau i’r gogledd o 
Bont bresennol Rheilffordd Leiniau’r Cambrian 
ar gyrion Machynlleth ac yn dechrau codi 
ar arglawdd. Byddai cyffordd newydd i’r 
gorllewin, yn cysylltu â ffordd bresennol 
yr A487 wedi’i hail-alinio; ni fyddai hon yn 
gefnffordd mwyach wedyn. Yna, byddai 
cyffordd newydd i’r dwyrain, yn cynnig 
mynediad i Barc Eco Dyfi.

Byddai’r Cynllun yn parhau i godi ar arglawdd 
i uchder o 4.2m uwchlaw lefel bresennol y 
tir, cyn trosglwyddo i draphont ddyrchafedig 
725m o hyd dros orlifdir Afon Dyfi a’r afon ei 
hun. Byddai’r draphont ar ffurf 18 rhychwant o 
adeiladwaith dur a choncrit, wedi’u cynnal gan 
barau o golofnau concrit crwn ar sylfeini pileri.

Byddai’r draphont yn ddigon llydan ar gyfer 
un lôn o draffig i’r naill gyfeiriad a’r llall a 
throedffordd/llwybr beiciau ar y cyd ar yr ochr 
orllewinol. Byddai’r llain ar yr ochr ddwyreiniol 
yn 0.6m o led ar hyd rhan syth y draphont 
ac yn lledu o gwmpas y tro deheuol er mwyn 
cynnig golwg digonol o’r pellter stopio.

Ar ôl croesi’r gorlifdir, byddai’r draphont yn 
cyrraedd ei phwynt uchaf uwchlaw lefel 
bresennol y ddaear (9m) wrth yr afon. Tua 
480m i fyny’r afon o Bont-ar-Ddyfi ar hyn o 
bryd, byddai gan y draphont un rhychwant 
74m yn croesi Afon Dyfi.

Yna, byddai’r Cynllun yn cysylltu â ffordd 
bresennol yr A487 trwy gyffordd wrth 
Ffriddgate. Rhwng y gyffordd hon a Phont-ar-
Ddyfi, ni fyddai’r A487 yn gefnffordd mwyach a 
byddai’n cael rhif newydd, sef yr A493. 

THE SCHEME

Scheme Description
The Scheme would consist of a new 1.2km 
long single carriageway road. The road would 
start at the northern edge of Machynlleth, 
traverse the Afon Dyfi floodplain and then 
re-join the existing A487 at Ffriddgate. The 
road would consist of one lane in each 
direction, with the verge on the western side 
incorporating a shared footway /cycleway. 

The Scheme would commence north of the 
existing Cambrian Line Railway Bridge at the 
edge of Machynlleth and start to rise on an 
embankment. There would be a new junction 
to the west, connecting with the realigned 
existing A487 which would cease to be a  
trunk road. There would then be a new 
junction to the east, providing access to the 
Dyfi Eco Park.

The Scheme would continue to rise on an 
embankment to a height of 4.2m above 
existing ground level before passing onto a 
725m long elevated viaduct over the floodplain 
of the Afon Dyfi and the river itself. The 
viaduct would comprise 18 spans of steel and 
concrete construction supported by pairs of 
round concrete columns on piled foundations.

The viaduct would be wide enough for a 
lane of traffic in each direction and a shared 
footpath/cycleway on the western side. The 
verge on the eastern side would be 0.6m 
wide along the straight section of viaduct, and 
widen around the southern bend in order to 
provide adequate stopping sight distance.

After crossing the floodplain the viaduct would 
reach its highest point above existing ground 
level (9m) at the river. Located approximately 
480m upstream of the existing Pont-ar-Ddyfi, 
the viaduct would have a 74m single span 
crossing over the Afon Dyfi.

The Scheme would then connect with the 
existing A487 with a junction at Friddgate. 
Between this junction and Pont-ar-Ddyfi, the 
existing A487 would cease to be a trunk road 
and would be renumbered as the A493. 

Byddai mesurau Gostegu Traffig yn cael eu 
gosod ar yr A493, trwy adeiladu rhwystrau 
ymwthiol ar y ffordd gerbydau yn union i’r 
gogledd o Bont-ar-Ddyfi ger Bythynnod Pen-
y-Bont. Byddai llinellau ildio yn creu lôn sengl 
flaenoriaethol a fyddai’n mynnu bod traffig sy’n 
teithio tua’r gorllewin yn rhoi blaenoriaeth i 
draffig sy’n teithio tua’r dwyrain. 

Byddai Pont-ar-Ddyfi’n cael ei chyfyngu, 
trwy gyfrwng Gorchymyn Cyfyngu Traffig, i 
ddefnyddwyr heblaw modurwyr a mynediad 
i gerbydau tirfeddianwyr a ganiateir yn ystod 
llifogydd yn unig (ac yn amodol ar derfyn 
pwysau priodol).

Byddai terfyn cyflymder o 40 mya, 200m o 
hyd, yn cael ei ddarparu ar ben deheuol y 
draphont wrth nesáu at yr ardal drefol 30 mya. 
Ni fyddai goleuadau stryd yn cael eu gosod ar 
y Cynllun, heblaw o fewn yr ardal drefol  
30 mya.

Byddai bwnd rhag llifogydd yn cael ei adeiladu 
ar hyd ffin ogleddol Parc Eco Dyfi; byddai 
hwn, ar y cyd ag arglawdd newydd y ffordd, yn 
helpu i amddiffyn yr ardal hon rhag llifogydd.

Byddai dwy system ddraenio newydd 
â phympiau’n cael eu gosod wrth Bont 
Rheilffordd Leiniau’r Cambrian ac wrth 
fythynnod Pen-y-Bont a bydd y rhain, ar y 
cyd â systemau draenio wedi’u huwchraddio, 
yn mynd i’r afael â phroblemau llifogydd yn y 
ddwy ardal hyn.

A section of Traffic Calming would be 
introduced on the A493, by constructing build-
outs into the carriageway immediately north 
of Pont-ar-Ddyfi at Pen-y-Bont cottages. Give 
Way lines would create a priority single lane 
requiring westbound traffic to give priority to 
opposing eastbound traffic.

Pont-ar-Ddyfi would be restricted, by means 
of a Traffic Restriction Order, to non-motorised 
users and vehicular access by permitted 
landowners during times of flooding only (and 
subject to an appropriate weight limit).

A 200m long 40mph speed limit would be 
provided on the southern end of the viaduct on 
the approach to the 30mph urban area. The 
Scheme would not have street lighting, apart 
from within the 30mph urban area.

A flood bund would be constructed along the 
northern boundary of the Dyfi Eco Park, which 
together with the new road embankment 
would help protect this area from flooding.

Two new pumped drainage systems would be 
installed at the Cambrian Line Railway Bridge 
and Pen-y-Bont cottages which combined 
with upgraded drainage systems, where 
appropriate, will address flooding issues in 
both these areas.

Defnyddwyr Heblaw Modurwyr
Byddai’r Cynllun yn effeithio ar nifer o hawliau 
tramwy cyhoeddus, sef Llwybrau 8 ac 82 
y Rhwydwaith Beicio Cenedlaethol, Llwybr 
Arfordir Cymru a throedffyrdd/llwybrau 
beicio FP1 a FP14. Byddai dargyfeiriadau a 
chroesfannau dros dro’n cael eu darparu yn 
ystod y cam adeiladu, hyd nes bydd modd 
defnyddio’r llwybrau unwaith eto.

Byddai’r Cynllun yn caniatáu i ddefnyddwyr 
heblaw modurwyr deithio’n ddiogel ar hyd y 
draphont trwy ddefnyddio troedffordd/llwybr 
beicio ar y cyd o fewn y llain orllewinol 2.5m 
o led, a fyddai’n parhau ar hyd y draphont a’r 
bont yn gyfan gwbl.

Byddai Pont-ar-Ddyfi yn cael ei chyfyngu i 
ddefnyddwyr heblaw modurwyr a cherbydau a 
ganiateir yn unig.

Beth sy’n digwydd i’r ffordd bresennol?
Byddai statws cefnffordd yr A487 bresennol 
i’r de o’r afon yn cael ei ddileu, a byddai 
mynediad o’r de yn cael ei ddarparu trwy 
gyffordd-T yr A487 arfaethedig/yr A487 
bresennol. 

Byddai cefnffordd bresennol yr A487 yn cael ei 
chulhau o ddwy lôn i un lôn am ran fer o Bont-
ar-Ddyfi er mwyn darparu lleoedd parcio cilfan.

Byddai’r droedffordd/llwybr beicio wrth ymyl 
ffordd bresennol yr A487 i’r de o’r afon yn 
parhau.

Byddai mynediad o’r gogledd dros bont 
bresennol Pont-ar-Ddyfi yn cael ei gyfyngu i 
ddefnyddwyr heblaw modurwyr a cherbydau a 
ganiateir yn unig, gan ddefnyddio atalbyst sy’n 
gallu cael eu tynnu o’u lle. 

I’r gogledd o’r afon, byddai ffordd bresennol 
yr A487 yn rhoi’r gorau i fod yn gefnffordd, 
gan droi’n estyniad i’r A493 a byddai’n parhau 
ar agor i’w defnyddio gan bob cerbyd a 
defnyddwyr heblaw modurwyr.

Non Motorised Users (NMUs)
The Scheme would affect a number of public 
rights of way, namely National Cycle Network 
route No.8 and No.82, Wales Coast Path and 
footway/cycleways FP1 and FP14. Temporary 
diversions and crossing places would be 
provided during the construction phase until 
the paths become usable again.

The Scheme would allow non-motorised users 
to travel safely along the viaduct by use of a 
shared footway/cycleway within the 2.5m wide 
western verge, which would continue the full 
length of the viaduct and bridge.

Pont-ar-Ddyfi would be restricted to non-
motorised users and permitted vehicles only.

What happens to the existing road?
The existing A487 south of the river would 
be de-trunked and access from the south 
provided by the proposed A487/existing A487 
T-Junction.

The existing two lane A487 trunk road would 
be narrowed to a single lane for a short 
section south of Pont-ar-Ddyfi in order to 
provide layby parking spaces.

The footway/cycleway adjacent to the existing 
A487 south of the river would remain.

Access from the north over the existing Pont-
ar-Ddyfi would be restricted by de-mountable 
bollards to non-motorised users and permitted 
vehicles only. 

North of the river, the existing A487 would 
cease to be a trunk road and become an 
extension of the A493 and remain open for 
use by all vehicles and non-motorised users.

Byddai mesurau Gostegu Traffig yn cael eu 
gosod, trwy adeiladu rhwystrau ymwthiol ar 
yr A493 yn union i’r gogledd o Bont-ar-Ddyfi 
ger Bythynnod Pen-y-Bont. Byddai llinellau 
ildio yn creu lôn sengl flaenoriaethol a fyddai’n 
mynnu bod traffig sy’n teithio tua’r gorllewin 
yn rhoi blaenoriaeth i draffig sy’n teithio tua’r 
dwyrain. Byddai’r rhwystrau ymwthiol yn 
darparu llwybr troed wedi’i godi ar hyd blaen 
Bythynnod Pen-y-Bont presennol, gyda 
man croesi diogel i Ddefnyddwyr Heblaw 
Modurwyr.

Byddai terfyn cyflymder 30mya yn cael ei 
gyflwyno ar hyd rhan 300m o’r A493 heibio i’r 
eiddo preswyl i’r gogledd o Bont-ar-Ddyfi.

A section of Traffic Calming would be 
introduced, by constructing build-outs on 
the A493 immediately north of Pont-ar-Ddyfi 
at Pen-y-Bont Cottages. Give Way lines 
would create a priority single lane requiring 
westbound traffic to give priority to opposing 
eastbound traffic. The build-outs would 
provide a raised footway along the front of 
the existing Pen-y-Bont Cottages, with a safe 
Non-Motorised User crossing point.

A 300m long section with a 30mph speed limit 
would be introduced on the A493 past the 
residential properties located north of 
Pont-ar-Ddyfi.

Amcangyfrif o’r costau
Mae’r amcangyfrif canlynol o’r gost yn seiliedig 
ar brisiau Chwarter 1 2015.

Y COSTAU

Eitem gost Amcangyfrif
Paratoi £2,340,000
Goruchwylio £890,000
Adeiladu £21,620,000
Tir £400,000
Tuedd Optimistiaeth / Risg £3,650,000
Cyfanswm (ac eithrio TAW a 
chwyddiant hyd at gwblhad)

£28,900,000

Cost Estimate
The following cost estimate is based upon 
Quarter 1 2015 prices.

THE COSTS

Cost item Estimate
Preparation £2,340,000
Supervision £890,000
Construction/ Utilities £21,620,000
Land £400,000
Optimism Bias/ Risk £3,650,000
Total (excluding VAT and  
inflation to completion)

£28,900,000

13A487 New Dyfi Bridge
September 2017

A487 New Dyfi Bridge
September 2017

Pont newydd yr A487 dros Afon Dyfi
Medi 2017

Golygfa yn edrych tua’r gogledd-ddwyrain o PRoW a Llwybr 8 NcN tuag at Bont y Mileniwm ym mlwyddyn 
15 o’r Cynllun 
View looking northeast from PRoW and NCN Route 8 towards the Millennium Bridge in Year  
15 of the Scheme

ASESIADAU PEIRIANNEG ENGINEERING ASSESSMENTS8

Safonau Peirianneg
Dyluniwyd y Cynllun gan ystyried pob polisi, 
cynllun a safon cynllunio lleol a chenedlaethol 
perthnasol. 

O safbwynt geometreg y briffordd, byddai 
rhywfaint o wyro o’r safonau er mwyn 
darparu’r gosodiad arfaethedig a lleihau’r 
effaith ar yr amgylchedd.

Llifogydd
Dyluniwyd y bont newydd gan ystyried 
mesurau i leihau’r effeithiau ar y patrymedd 
llifogydd ar orlifdir Dyfi.

Byddai’r Cynllun yn lleihau’r angen am gau’r 
ffordd oherwydd llifogydd yr afon o amlder 
uwchlaw 1 digwyddiad mewn 2 flynedd 
i amlder islaw 1 digwyddiad mewn 100 
mlynedd, ynghyd â’r newid yn yr hinsawdd. 
Bydd yr economi, diogelwch y cyhoedd a 
mynediad i gerbydau’r gwasanaethau brys yn 
elwa o hyn.

Byddai Parc Eco Dyfi yn cael ei amddiffyn 
hefyd hyd at lefel 1 digwyddiad llifogydd mewn 
100 mlynedd.

Cynigir mesurau amddiffyn rhag llifogydd 
a draenio gwell ar y briffordd i ddiogelu’r 
A493 bresennol ac eiddo preswyl cyfagos yn 
union i lawr yr afon o Bont-ar-Ddyfi a’r A487 
bresennol wrth Bont Rheilffordd Leiniau’r 
Cambrian.

Defnydd Tir
Mae llawer o’r tir o amgylch y Cynllun yn 
orlifdir amaethyddol. 

Byddai angen oddeutu 10.3 hectar o dir yn 
gyfan gwbl ar y Cynllun (gan gynnwys tir 
dros dro ar gyfer gwaith adeiladu a lliniaru 
amgylcheddol).

Ni fyddai angen dymchwel unrhyw adeiladau.

Amodau Tir
Mae arolwg ymchwiliad tir wedi’i gyflawni i 
ddarparu gwybodaeth ar gyfer y dyluniad. 
Mae ardal y Cynllun yn wastad ac yn cynnwys 
tywod, silt a chlai yn bennaf, sef arwydd o 
orlifdir.

Engineering Standards
The Scheme has been designed taking 
into account all relevant national and local 
planning policies, plans and standards. 

There would be some departures from 
standards in terms of highway geometry to 
deliver the proposed layout and minimise 
impact on the environment.

Flooding
The design of the new bridge has been 
undertaken with consideration being given to 
minimising the impacts on the flood regime 
within the Dyfi floodplain.

The Scheme would reduce the requirement 
for road closures due to river flooding from 
a frequency of greater than a 1 in 2 year 
event to less than a 1 in 100 year event plus 
climate change. This will provide benefit to 
the economy, public safety and access for 
emergency services.

The Dyfi Eco Park would also be protected up 
to the 1 in 100 year flood event.

Flood protection and improved highway 
drainage are proposed to protect the existing 
A493 and adjacent residential properties 
immediately downstream of Pont-ar-Ddfyi 
and existing A487 at Cambrian Line Railway 
Bridge.

Land Use
Much of the surrounding land to the Scheme is 
agricultural floodplain. 

The Scheme would require approximately 10.3 
hectares of land in total (including temporary 
land for construction and environmental 
mitigation).

There would be no requirement to demolish 
any buildings.

Ground Conditions
A ground investigation survey has been 
carried out to provide information for the 
design. The Scheme area is flat and mainly 
comprises of sand, silt and clay, indicative of a 
flood plain.

Draenio
Byddai’r ffordd newydd yn cael ei draenio trwy 
gyfuniad o ddraenio cwrb a gyli ac unedau 
draenio cwrb cyfunol. Mae pob un o’r rhain yn 
casglu dŵr glaw ac yn ei gario i ffwrdd mewn 
peipiau.

Byddai’r system ddraenio newydd yn cynnwys 
mesurau i gael gwared ar lygryddion mewn 
dŵr wyneb a rheoli llif i’r cyrsiau dŵr.

Cyfleustodau Cyhoeddus
Byddai’r Cynllun yn tarfu ar nifer o 
gyfleustodau yn yr ardal. Byddai angen 
dargyfeirio offer BT, ceblau trydan presennol 
uwchlaw’r ddaear a phrif bibell ddŵr. Byddai 
pibllinell nwy bresennol yn cael ei diogelu.   

Adeiladu
Rhagwelir y bydd y cyfnod adeiladu yn 
para am 25 mis. Yn dilyn y gwaith adeiladu, 
byddai’r mesurau lliniaru amgylcheddol yn 
cael eu rheoli a’u monitro am dair blynedd.

Byddai gweithgareddau adeiladu cychwynnol 
yn cynnwys sefydlu mynediad i’r safle, ffensys, 
canolfannau a dechrau’r gwaith o glirio 
llystyfiant.

Er mwyn lleihau’r effeithiau amgylcheddol 
a chyfyngu ar y gwaith adeiladu o fewn y 
gorlifdir, byddai’r draphont yn cael ei hadeiladu 
gan ddefnyddio dull ‘gwthio cynyddol’: ar 
ôl gosod pileri a cholofnau, byddai dec y 
draphont yn cael ei hadeiladu o’r pen deheuol 
a’i wthio’n raddol allan dros y pileri. Byddai’r 
bont newydd ar draws yr afon yn cael ei chodi 
i’w lle gan graen. 

Gallai cerbydau sy’n defnyddio’r ffyrdd 
presennol wynebu cyfyngiadau ar gyflymder a 
theithio un ffordd gyda goleuadau traffig. 

Byddai cyn lleied â phosibl o waith yn ystod 
y nos a goleuadau diogelwch ac adeiladu er 
mwyn lleihau effeithiau’r gwaith adeiladu ar 
drigolion, ar statws Gwarchodfa Awyr Dywyll 
Parc Cenedlaethol Eryri ac ar fywyd gwyllt. 

Ni fyddai unrhyw eiddo’n cael ei ddymchwel er 
mwyn adeiladu’r Cynllun.

Drainage
Drainage of the new road would be by a 
combination of kerb & gulley and combined 
kerb drainage units. These all collect rainwater 
and carry it away in pipes.

The new drainage system would include 
measures to remove pollutants in surface 
water and control flow into the watercourses. 

Public Utilities
There are a number of utilities in the area 
which would be impacted by the Scheme. 
Diversions of BT apparatus, existing overhead 
electricity cables and water mains would be 
required. An existing gas pipeline would be 
protected.   

Construction
The construction phase is anticipated to 
extend for 25 months. Following construction 
the environmental mitigation would be 
managed and monitored for three years.

Early construction activities would include 
setting up site access, fencing, compounds 
and starting vegetation clearance.

To minimise the environmental impacts and to 
limit construction works within the floodplain, 
the viaduct would be installed using a ‘push 
launch’ method: after installation of piles and 
columns the deck of the viaduct would be 
constructed at the southern end and gradually 
pushed out over the piers. The new bridge 
across the river would be lifted into place by a 
crane. 

Vehicles using the existing roads maybe 
subject to speed restrictions and single way 
traffic movements with traffic lights. 

Night work would be kept to a minimum as 
would security and construction lighting so 
as to minimise the effects of the construction 
works on residents, the Snowdonia National 
Park’s Dark Skies Reserve status and wildlife. 

No properties would be demolished to enable 
construction of the Scheme. 

ASESIAD TRAFFIG AC 
ASESIAD ECONOMAIDD

TRAFFIC AND 
ECONOMIC ASSESSMENT

Modelu
Cynhaliwyd arolygon cyfrif traffig a chyfrif 
symudiadau troi rhwng Medi 2015 a Mawrth 
2016. Cafodd y wybodaeth hon ei phrosesu a’i 
defnyddio i ddatblygu model o draffig yr ardal, 
ar y cyd â data arolygon blaenorol o’r traffig.

Rhagamcanu
Defnyddiwyd y model i lunio rhagamcanion 
traffig ar gyfer y flwyddyn agoriadol (2019) a’r 
flwyddyn ddylunio (2034), fel y’u dangosir yn y 
tabl isod:             

9

Modelling
Traffic counts and turning movement counts 
were undertaken in between September 
2015 and March 2016. This information was 
processed and used to develop a traffic model 
of the area, in conjunction with previous traffic 
survey data.

Forecasting
The model was used to produce traffic 
forecasts for both the opening year (2019) 
and design year (2034), as shown in the 
table below:

Rhagamcan o Lifau traffig Dyddiol Cyfartalog Blynyddol
Lleoliad Blwyddyn Agor 2019 Blwyddyn Ddylunio 2034

Rhwydwaith 
Presennol

Gyda 
Gwelliannau

Rhwydwaith 
Presennol

Gyda 
Gwelliannau

A487 i’r De o Fachynlleth i 
Aberystwyth

6685 6685 7652 7652

A489 A489 i’r Dwyrain o Fachynlleth 6983 6983 8001 8001
A487 Pont bresennol yr A487 dros 
Afon Dyfi

4968 0 5685 0

A487 Pont newydd yr A487 dros 
Afon Dyfi

- 4968 - 5685

A493 i Aberdyfi 2463 2463 2819 2819
B4404 752 752 860 860
A487 i’r Gogledd o gyffordd 
bresennol yr A487/B4044 i 
Borthmadog

3735 3735 4275 4275

Forecast Annual Average Daily Traffic Flows
Location Opening Year 2019 Design Year 2034

Existing 
Network

With 
Improvement

Existing 
Network

With 
Improvement

A487 South of Machynlleth to 
Aberystwyth

6685 6685 7652 7652

A489 East of Machynlleth 6983 6983 8001 8001
A487 Existing Dyfi Bridge 4968 0 5685 0
A487 New Dyfi Bridge - 4968 - 5685
A493 to Aberdovey 2463 2463 2819 2819
B4404 752 752 860 860
A487 North of existing A487/B4044 
Junction to Portmadog

3735 3735 4275 4275

Perfformiad economaidd y Cynllun
Mae perfformiad economaidd y Cynllun wedi’i 
asesu trwy gymharu costau’r Cynllun â’r 
buddion a fyddai’n cael eu cyflawni. Mae’r 
costau’n cynnwys y costau adeiladu a’r costau 
cynnal a chadw yn y dyfodol. Mae’r buddion 
a ystyriwyd yn cynnwys faint o amser teithio 
sydd wedi’i arbed, costau rhedeg cerbydau a 
newidiadau i gostau damweiniau.

Caiff buddion economaidd y Cynllun eu 
crynhoi yn y tabl isod:

Canlyniadau’r Asesiad 
(prisiau 2015, wedi’u gostwng i 2010)

Gwerth Presennol y Buddion +£0.75m

Gwerth Presennol y Costau +£21.400m
Gwerth Presennol Net -£20.642m
Cymhareb Costau a Buddion +0.04

Yn y lleoliad hwn, mae’r A487 yn ffurfio 
cysylltiad hanfodol rhwng Gogledd Cymru ac 
Aberystwyth/Arfordir Gorllewin Cymru trwy 
gysylltu cymunedau i’r gogledd o Fachynlleth 
â’r de. Mae Pont-ar-Ddyfi yn cyflawni 
swyddogaeth economaidd a chymdeithasol 
bwysig trwy ddarparu mynediad at gyflogaeth 
a gwasanaethau. Mae cau Pont-ar-Ddyfi yn 
effeithio ar rhwng 5,000 a 7,000 o gerbydau 
y dydd, yn dibynnu ar yr adeg o’r flwyddyn. 
Felly, er gwaethaf Cymhareb Cost a Budd 
isel, byddai’r cynllun yn darparu gwerth am 
arian. Byddai’r cynllun yn gwella cydnerthedd 
y rhwydweithiau cefnffyrdd a ffyrdd lleol, 
gan leihau’r gwahanu a achosir gan gau 
ffyrdd, ac yn darparu mynediad dibynadwy at 
gyflogaeth a gwasanaethau i gymunedau lleol 
a thwristiaid.

ASESIADAU PEIRIANNEG ENGINEERING ASSESSMENTS

Economic Performance of Scheme
The economic performance of the Scheme 
has been assessed by comparing the costs 
of the Scheme with the benefits that would 
be achieved. The costs include both the 
construction and the future maintenance 
costs. The benefits considered include journey 
time savings, vehicle operating costs and 
changes in accident costs.

The economic benefits of the Scheme are 
summarised in the table below:

Assessment Results 
(2015 prices, discounted to 2010)

Present Value of Benefits 
(PVB) +£0.75m

Present Value of Costs (PVC) +£21.400m
Net Present Value (NPV) -£20.642m
Benefit Cost Ratio (BCR) +0.04

At this location the A487 forms an essential 
link between North Wales and Aberystwyth/
West Wales Coast by connecting communities 
to the north of Machynlleth to the south. Pont-
ar-Ddyfi has an important economic and social 
function by providing access to employment 
and services. Closures of Pont-ar-Ddyfi affect 
between 5,000 and 7,000 vehicles per day 
depending on the time of year. Therefore, 
despite a low Benefit Cost Ratio, in terms 
of Value for Money the scheme would be 
classified as ‘Medium’ due to the essential 
nature of the connection. The scheme 
would add resilience to the trunk and local 
road networks, reducing severance caused 
by road closures, and providing reliable 
access to employment and services for local 
communities and for tourists.

Gall unrhyw unigolyn neu sefydliad 
wrthwynebu neu gefnogi’r Gorchmynion 
drafft neu gyflwyno cynigion amgen, neu roi 
sylwadau ar y Datganiad Amgylcheddol a/
neu’r Datganiad i Lywio Asesiad Priodol. 

Bydd Gweinidogion Cymru wedyn yn ystyried 
ymatebion ac yn penderfynu p’un ai i gynnal 
Ymchwiliad Cyhoeddus Lleol, lle y byddai 
Arolygydd annibynnol yn ystyried y dystiolaeth 
ac yn gwneud argymhelliad. Byddai 
Gweinidogion Cymru yna’n penderfynu p’un 
ai i ddechrau’r gwaith adeiladu. Gallai gwaith 
ddechrau yn 2018, gyda’r ffordd newydd yn 
agor yn 2020.

BETH SY’N DIGWYDD NESAF? WHAT HAPPENS NEXT?10

Any person or organisation can object, support 
or suggest alternatives to the draft Orders, 
or comment on the Environmental Statement 
and/or the Statement to Inform an Appropriate 
Assessment. 

Welsh Ministers will then consider responses 
and decide whether to hold a Public Local 
Inquiry, where an independent Inspector 
would consider the evidence and make a 
recommendation. Welsh Ministers would then 
decide whether to begin construction. Work 
could start in 2018 with the new road opening 
in 2020.

Gallwch weld copïau o’r Datganiad 
Amgylcheddol a’r Gorchmynion drafft am 
ddim, yn ystod oriau swyddfa arferol yn 
ystod y cyfnod gwrthwynebu, fel y nodir yn yr 
Hysbysiad Cyhoeddus, yn y llefydd canlynol:

Swyddfeydd Llywodraeth Cymru, Parc 
Cathays, Caerdydd CF10 3NQ;

Cyngor Sir Powys, Neuadd y Sir, Spa Road 
East, Llandrindod, Powys, LD1 5LG;

Cyngor Gwynedd, Swyddfa Ardal 
Meirionnydd, Cae Penarlâg, Dolgellau, 
Gwynedd, LL40 2YB;

Cyngor Gwynedd, Stryd y Jêl, Caernarfon, 
LL55 1SH

Y Plas, Machynlleth, Powys, SY20 8ER

Canolfan Hamdden Bro Dysynni, Stryd 
Fawr, Tywyn LL36 9AE

Gallwch brynu copïau o’r DA gan Lywodraeth 
Cymru, Caerdydd, yn y cyfeiriad canlynol:

Y Gangen Orchmynion, Trafnidiaeth, 
Llywodraeth Cymru, Parc Cathays, 
Caerdydd, CF10 3NQ

Mae’r prisiau fel a ganlyn:
Cyfrol 1 (Adroddiad Asesu Technegol): £50
Cyfrol 2 (Ffigurau): £40
Cyfrol 3 Rhannau 1 a 2 (Atodiadau 
Technegol):  £50 (yr un)
DLAP: £20

Gellir prynu copïau electronig o’r Datganiad 
Amgylcheddol am £5. Gellir cael copïau 
pellach o’r Crynodeb Annhechnegol hwn, am 
ddim, gan Lywodraeth Cymru yn y cyfeiriad a 
nodir uchod neu drwy’r wefan isod:

http://gov.wales/topics/transport/roads/
schemes/a487/new-dyfi-bridge/?lang=cy 

1RHAGOR O WYBODAETH FURTHER INFORMATION11

Copies of the ES and the draft Orders may be 
inspected free of charge during normal office 
hours during the objection period as set out in 
the Public Notice, at the following premises:

Welsh Government Offices, Cathays Park, 
Cardiff, CF10 3NQ

Powys County Council, County Hall, Spa 
Road East, Llandrindod Wells, Powys,  
LD1 5LG

Gwynedd Council, Meirionnydd Area 
Office, Cae Penarlâg, Dolgellau, Gwynedd, 
LL40 2YB

Gwynedd Council, Shirehall Street, 
Caernarfon, LL55 1SH

Y Plas, Machynlleth, Powys, SY20 8ER

Bro Dysynni Leisure Centre, High Street, 
Tywyn LL36 9AE

Copies of the ES can be purchased from the 
Welsh Government in Cardiff at the following 
address:

Orders Branch, Transport,
Welsh Government, Cathays Park,
Cardiff, CF10 3NQ
At a cost of: 
Volume 1 (Technical Assessment Report): £50
Volume 2 (Figures): £40
Volume 3 Parts 1 and 2 (Technical 
Appendices): £50 (each)
SIAA:  £20

Electronic copies of the ES can be purchased 
at a cost of £5. Further copies of this Non-
Technical Summary may be obtained free of 
charge from the Welsh Government at the 
address shown above or via the following 
website:

http://gov.wales/topics/transport/roads/
schemes/a487/new-dyfi-bridge/?lang=en

Os hoffech chi gefnogi, cyflwyno sylwadau neu 
wrthwynebu’r Gorchmynion drafft, cyflwyno 
cynigion amgen, neu gyflwyno sylwadau am 
y Datganiad Amgylcheddol a/neu’r Datganiad 
i Lywio Asesiad Priodol, dylech ysgrifennu at 
Lywodraeth Cymru yn y cyfeiriad isod:

Y Gangen Orchmynion, Trafnidiaeth,
Llywodraeth Cymru, Parc Cathays,
Caerdydd, CF10 3NQ

Dylech sicrhau bod pob gohebiaeth a anfonir 
yn cyrraedd y cyfeiriad uchod erbyn diwedd y 
cyfnod a nodir yn yr Hysbysiad Cyhoeddus 
fan bellaf.

EICH BARN YOUR VIEWS12

If you wish to support, comment or object 
to the draft Orders, put forward alternative 
proposals, or comment on the Environmental 
Statement and/or the Statement to inform an 
Appropriate Assessment you should write to 
the Welsh Government at the address below:

Orders Branch, Transport,
Welsh Government, Cathays Park
Cardiff, CF10 3NQ

All such correspondence should be sent 
to arrive at the above address no later 
than the end of the period set out in the 
Public Notice.

Golygfa yn edrych tua’r de-ddwyrain o’r A487 bresennol, NCN 82 a Llwybr Arfordir Cymru fel mae’n croesi 
Afon Dyfi ar Bont ar Ddyfi ym mlwyddyn 15 o’r Cynllun 
View looking southeast from the existing vc  aA487, NCN 82 and the Wales Coast Path as it crosses the 
Afon Dyfi on the Pont-ar-Dyfi in Year 15 of the Scheme




